
ГОЛОС  САМУРА

ГЬУЬРМЕТЛУ районэгьлияр! За
квез халкьдин садвилин югъ-
государстводин важиблу сувар
рикIин сидкьидай мубаракзава.
Чи уьлкведин вири халкьарин
садвилин ва тупламишвилин не-
тижада чалай лап залан   имти-
гьанрай экъечIиз алакьна. Ида-
лай кьулухъни гьакI жедайдахъ
чун инанмиш я.
Халкьарин садвилин сувар чаз

чIехи несилрин лап хъсан аде-
тар ян тагана давамаруниз, Рос-
сиядин халкьарин садвал хуьниз
эвер гузвай лишан я. Къуй ада
квез ислягьвал, сагъламвал,
хушбахтлувал гъурай.

     «Магьарамдхуьруьн район»
МР-дин администрациядин кьил
          Ф.З.АГЬМЕДОВ.

Т Е Б Р И К

И ЙИКЪАРА Махачкъалада Дагъустандин
Кьил Сергей Меликован гуьзчивилик кваз
республикада коронавирусдин вилик пад кьу-
нин жигьетдай кардик квай Оперштабдин за-
седание кьиле фена.

Мярекатдин сергьятра аваз малум хьайи-
вал, октябрдин вацран эхирдай башламиш-
на са жерге идарайриз фин патал агьалийри
коронавирусдиз акси раб янавайди тестикь-
арзавай  QR-код къалурна кlан жеда. Ихьтин
код «Госуслуги» порталдин куьмекдалди къа-
чудай мукинвал ава.

Къейд ийин хьи, Дагъустанда эхиримжи
йикъара тlугъвалдик начагъ жезвайбурун,
рекьизвайбурун кьадар гзаф хьанва. И кар-
дихъ галаз алакъалу яз, тlугъвалдин вилик
пад кьунин жигьетдай цlийи серенжемар кьа-
булиз эгечlнава.

Духтурри къейдзавайвал, фендигар азар-
дикай хуьнин карда виридалайни менфятлу
рехъ адаз акси раб ягъун я.

QR-код къалурна
        кlан жеда

РЕСПУБЛИКАДА Агьалийриз коронави-
русдиз акси рапар язавай духтурриз гун па-
тал чкадин бюджетдай 200 млн. манат пул
чара ийидайвал я. Федеральный бюджетдай
ахъайзавай такьатарни кваз и макьсадриз
регионда, санлай къачурла, 500 млн.манат
пул харжда.

Вирусдиз акси рапар ягъун патал респуб-
ликада бес кьадар пунктар (стационардин,
мобильный, санлай масаниз фидай) кардик
кутунва.

Къейд ийин хьи, инсанрик коронавирус
квани, квачни тайинарунин жигьетдай  ахтар-
мишунар кьиле тухун патал алай йисан гатуз
67 млн. манат пул чара авунай.

Пул чара ийида

АЛАЙ ЙИСУЗ кьиле тухуз-
вай перепись I5- октябрди-
лай I4- ноябрдалди давам
жеда.  Региондин Росстатдин
регьбер Райганат Эфендие-
вади хабар гайивал, I0 йикъ-
ан вахтунда Дагъустанда 35
процент агьалияр , яни са
миллион кас переписдик
акатнава. Амма  Дагъустан-
да Госуслугайрай тухузвай
переписдин еришар зайиф-
зава.

ПЕРЕПИСЬ КЬИЛЕ ФИЗВА
ЦIуд  муниципальный рай-

онда перепись 50 процентди-
лай алатнава. Абурук Магьа-
рамдхуьруьн, Акушадин, Ах-
цегьрин, Докъузпарадин,
Къизлярдин, Кьурагьрин, Лак-
рин, Ногъайрин, Рутулрин,
С.Сулейманан, Тарумовский,
Хунзахрин,Чародадин  .

Хасавюрт, Дербент, Махач-
къала, Буйнакск ва Къизилюрт
шегьерра переписдин еришар
зайифзава.

КОНКУРСДИН
  ГЪАЛИБЧИ
АЛАЙ ЙИСАН сентябр-

дин вацра  «Россия зи
тарих» тIвар алай Ма-
хачкъаладин тарихдин
паркуна умуми чирвилер
гузвай идарайрин (шко-
лайрин) арада, жегьил-
рин, диндилай аслу ту-
шиз миллетрин арада
гьуьрметлувал, ихтибар-
вал хуьниз разивал гу-
нихъ  элкъуьрнавай рес-
публикадин конкурсдин
финалдин этап кьиле
фена. Конкурс видеоро-

лик, шикил ва плакат но-
минацийрикай ибарат
тир. «Шикил» номинаци-
яда Советск хуьруьн юкь-
ван школадин 9-классда
кIелзавай  Казиев Саи-
да 1-чка кьуна.

Адаз 1-дережадин
Диплом ва 20 агъзур ма-
натдин сертификат
гана.

Саид конкурсдиз гьа-
зурайди гьа и классдин
руководитель, ингилис
чIалан малим Демир Де-
миров я.

   ХЪСАН
НЕТИЖАЯР

ДАГЪУСТАН республика-
дин хкянавай командади 2I
йис жедалди авай жегьилрин
арада дзюдодай Ставропол-
да кьиле фейи СКФО- дин
первенствода чи спортсмен-

ри 7 медаль
къазанмишна.
Абурун арада I
къизилдин, 2
гимишдин ва 4
буьруьнждин
медалар хьа-
на.

Вичин за-
ланвилин ка-
тегорияда (44
кг. )  Раупат
Сунгурбекова
к ъ и з и л д и н ,
Магьамед Ма-

гьамедовни (8I кг.)  Магьамед
Асадулаев (I00 кг.) гимишдин
медалриз лайихлу хьана.
Муслим Абдулатипова (73 кг.),
Джамиля Мамедовади (48 кг.)
ва  Хасаханум Ханмирзоева-
ди (48 кг.) буьруьнждин меда-
лар къачуна.

ЗУЛУН  ПРИЗЫВ- 2021

Алай йисан 1- октябрдилай 31- декабрдалди Магьарамд-
хуьруьн районда зулун призыв кьиле фида. Россиядин Феде-
рациядин Президентди 2021- йисан 30- августдиз кьабулай
556- нумрадин Указдин бинедаллаз, гражданар военный къул-
лугъдал эвер гузвай зулун призыв башламиш хьанва. Баш-
ламиш хьанвай призывдин гьакъиндай чи корреспондент
Афисат Айдемирова РД- дин Магьарамдхуьруьн районда авай
военный  комиссариатдин регьбер Эльман Гьажиевахъ га-
лаз гуьруьшмиш хьана ва зулун призыв физвай гьалдин
гъакъиндай са шумуд суал гана.

- Эльман Рафикович, 1-
октябрдилай башламиш
хьанвай ва йисан эхирдалди
давам жезвай зулун призыв
гьикI кьиле физва?

- РФ- дин Президентдин
Указдин бинедаллаз тухузвай
зулун призыв тешкиллувилел-
ди кьиле физва. Алай йисан зу-
лун призывдик 400 шев агакь-
на жегьилар акатнава. И при-
зывдин сергьятда аваз  70 же-
гьил чпин пак буржи тамамариз
рекье твада. Къуллугъ авунин
вахт I2 варз яз амазма. Яшар
тамам хьанвай жегьилар къул-
лугъ ийиз фидалди призывдин
комиссиядал къведа. Комисси-
яди, сифте нубатда сагълам-
вал ахтармишда ва къуллугъ
авуниз манийвал авачир жегь-
илрин гьакъиндай махсус къа-
рар кьабулда. Сагъламвиле-
лай гъейри фикирдиз къачуз-
вай маса делиларни ава. Кьи-
лин образование гвайбур сиф-

те нубатда рекье твазва. Кьилин
образование ва я маса делилар
себеб яз акъвазнавайбурувай
гуьгъуьнин йисара къуллугъ
хъийиз жеда.

-  Алатай йисарив гекъи-
гайла къуллугъзавайбурун
кьадар артух жезвани я
дахьайтIа тIимил?

- Йис-йисандивай къуллугъ
ийиз кIанзавайбурун кьадар ар-
тух жезва. И карди чак са кьа-
дар шадвални кутазва. И къул-
лугъдилай гъейри икьрар
кутIунна къуллугъзавайбурун
кьадар къвердавай артух жезва.
Эгер виликдай икьрардин къул-
лугъ ийиз физвайбурув кьилин
образование, армиядин жергей-
ра къуллугъ авун чарасуз тиртIа,
гила аттестат гъиле авай гьар
са касдивай икьрардин къул-
лугъдал физ жезва. Чи комис-
сариатдин комиссиядин ахтар-
мишунрилай гуьгъуьниз абуруз
икьрар кIутIундай ихтияр ава.

Виликдай къуллугъ авунвай
вич дяведин къуллугъдикай ми-
хьиз азад ийидай яшдихъ
агакьдалди герек хьайитIа эвер
хъувун патал армиядай ахъай-
навай ксар тир аскердиз, мат-
росдиз, сержантдиз, старшина-
диз, прапорщикдиз ва мичман
42 йис жедалди, гъвечIи лей-
тенантдиз, лейтенантдиз, чIехи
лейтенантдиз, капитандиз ва
капитан лейтенантдиз 47 йис
жедалди, майордиз, 2 ва 3-
рангдин капитанриз, подпол-
ковникдиз 52 йис жедалди ва
полковникдизни 1- рангдин ка-
питандиз 57 йис жедалди къул-
лугъ ийидай ихтияр ава.  Рай-
онда 500 дав агакьна     кон-
трактникар ава. ГьакIни алатай
йисуз I5 жегьил высший воен-
ный кьилин ВУЗ- рик экечIнава.
Им гьар хуьре са офицер хьун,
чи дамах ва кьилин винизвал
я. Къвезвай йисуз ВУЗ- рик
экечIзавайбурун документар
2022- йисан январдилай
кIватIиз башламишда.

- Эльман Рафикович,
къуллугъдал физвай жегь-
илриз куьне гьихьтин месля-
тар, несигьатар гузва?

- Алай вахтунда коронави-
русдин инфекция пайда хьу-
нихъ галаз амай хилера хьиз
чи кIвалахдани са кьадар че-
тинвилер тунва. Инай фенвай
жегьилри намуслувилелди
къуллугъ авурла, абуру къул-
лугъзавай частарай чухсагъул-
дин чарар хтайла чакни шад-
вал акатзава. Гьар сеферда
призывникрихъ галаз ихтибар-
лу ихтилатар авун, меслятар
гун, абур пис-хъсандан гъавур-
да тун адетдиз элкъвенва. Чи
мурад, къуллугъдал физвай
жегьилри чIехи бубайрилай,
стхайрилай чешне къачуна,
къуллугъ намуслувилелди кьи-
ле тухвана, кьегьалвилелди
хайи Ватандиз хтун я. Къул-
лугъ авур частарин руковод-
стводи хьиз чкадал алай  багъ-
рийрини   дамахдайвал  хьу-
рай.

ТЕШКИЛЛУВИЛЕЛДИ
       КЬИЛЕ ТУХУДА

Коронавирусди мажбурзава

Вице-премеьер Татьяна Го-
ликовади коронавирус чукlунин
лепе явашарунин мураддалди
30- октябрдилай 7- ноябрдалди
россиянвияр патал ял ядай
йикъар тайинарунин патахъай
авур теклиф Россиядин Гьуку-
матдин Председатель Михаил
Мишустина разивилелди кьа-
булна.

М.Мишустина «Россия- 24»
телеканалда малумарайвал,
алатай йисузни ихьтин серенже-

мар кьабулуни хъсан нетижаяр
гана.

«Виликамаз серенжемар кьа-
булун, гьерекат авун герек я.
Хъсан теклифар вири кьабулна
кlанда»,- лагьана премьер-мини-
стрди.

Т. Голиковади бязи регионра
гьатта 23- октябрдилай ял ядай
йикъар малумарун теклифна.

Тlугъвалди цlийи серенжемар
кьабулуниз мажбурзава. Алай
вахтунда Россияда коронавирус-

РД-дин здравоохранениедин
министерстводин пресс-къул-
лугъди хабар гузвайвал, сифте
сефер яз Дагъустандин Кьили
2022-йисуз пулсуздаказ дарма-
нар гун лазим тир агьалияр па-
тал республикадин бюджетдай
абур маса къачун тамамвилел-
ди таъминариз жедай кьадарда

аваз пулдин такьатар чара аву-
нин къарар кьабулнава. Виликан
йисара республикадин бюджет-
дай ахъайзавай такьатри 14-50
процент тешкилзавай. Гьаниз ки-
лигна агьалияр  пулсуздаказ дар-
манралди таъминарун герек тир
къатариз Дагъустандин здраво-
охранениедин министерстводи-

вай абур тамамвилелди гуз
алакьзавачир. Тlвар кьунвай ми-
нистерстводи гуьгъуьнин йис па-
тал лазим тир дарманар къачу-
низ талукь аукционар вахтунда-
маз кьиле тухузва. Исятда ихь-
тин серенжемар 2022-йис патал
кьиле тухунин къайгъуйрик ква.
Абур законодательстводин ла-
зим тир вири истемишунриз жа-
ваб гуналди кьилиз акъудзава.
Аукционар тешкилунин важиб-
лувал и ва я маса дарман маса
къачунин къимет арадал гъу-
нихъ галаз алакъалу я. Мадни а
к ардал фикир желб ийиз
кlанзава хьи, пулсуздаказ дар-
манар къачун патал агьалияр
чеб яшамиш жезвай чкайрин ме-
дицинадин идарайрин духтур-
рин ( гьар сад вичин участокдин
духтурдин) патав фин герек я.
Абуру квез гьихьтин документар
агакьарун лазим ятlа лугьуда.
Ахпа кьилди гьар са агьалидин
тlварцlихъай абур РД-дин здра-
воохранениедин министерство-
диз рекье твада.

дик 1015 кас кьена- им цlийи ан-
тирекорд я. Вирус акатзавай
ксарин кьадар чи уьлкведа эхи-
римжи йикъара 30 агъзурдалай-
ни алатзава.

Уьлкведин Роспотребнадзор-
дин кьил А. Поповадин гафарал-
ди, ковид акатзавайбурун кьа-
дар 79 регионда хкаж хьанва,
анжах 6 регионда тlугъвалдин
жигьетдай пайгарвилин гьалар
ава. Къейдзавайвал, эхиримжи
вахтара школайра
кlелзавайбурун ва 60 йисалай
виниз яшара авайбурун арада
коронавирус акатзавайбурун
кьадар артух жезва. А. Попова-
дин фикирдалди, вирусдихъ га-
лаз женг тухун патал кьабулза-
вай серенжемар бес кьадардин-
бур жезвач. Гьа са вахтунда ада
рапар ягъунин нетижада корона-
вирусдин стlалжемди азият гуз-
вай дуьшуьшар тlимил хьанвай-
дакай ихтилатна.

Малумарзавайвал, са жерге
регионра инсанриз къуллугъ ийиз-
вай пешейрай кlвалахзавай ксар
патал коронавирусдиз акси рапар
ягъун чарасуз серенжем яз тести-
кьарнава. Икl, и йикъара Крымда-
ни чарасуз вакцинация кардик ку-
тунва.

Сифте сеферда

  ЦИПИЦIАР БИТМИШАРУНИН
          ТЕГЬЕР  ХКЯГЪУН

ПЕШЕКАРДИ  МЕСЛЯТЗАВА

Д А Г Ъ У С Т А Н Д И Н
шартIара вири чкайра са
жуьредин технологиядай
тегьенгар битмишариз
хьун мумкин туш: бязи
дуьшуьшра къайдадик
кваз чIехи хьун патал
чарасуз тир чимивал бес
тахьун себеб яз, маса
дуьшуьшра хъуьтIуьн
аязри тегьенгрин чилин
винел алай паяриз зиян
гунин хаталувал авай-
виляй.

И культура битмишар-
дай тегьер хкягъун
Дагъустандин дагъдин
ценерив гвай ва дагъ-
дин районриз хас тир
рельефдин жуьреба-жуь-
ревили четинарзава. Гьа
и кардилай чкадин чи-
мивилин запасарни,
гьакI сортарин аязриз
дурумлувилин ва чими-
вал истемишунин жуьре-
ба-жуьревални аслу жез-
ва.

Малум тирвал, и ва я
маса участокдин аязриз
дурумлувал ам гьуьлуьн
чинилай кьакьанда хьу-
нин дережадилай аслу
жезва. И кьакьанвал
гьикьван тIимил ятIа,
аязри тегьенгриз зиян
гунин хаталувални
гьакьван гзаф я.Гьа и
кар фикирда кьуна чи-
лин къурулушдин учас-
токар тиквилиз килигна
шартIуналди пуд зулу-
низ пагъиз жеда. Абу-
руз гьар садаз ципицIар
битмишарунин къайдайри-
кай сад талукь жеда.

Гьуьлуьн дережадилай
I00-I50 метрдин кьакь-
анда авай, лап къайи
гьава кIватI жезвай эко-
логиядин зулуна
ципицIрин аязриз вири-
далайни дурумлу сортар

чилиз лап мукьва жуь-
реда битмишарун герек я.
Аязрин гужлувал гекъи-
гайла са кьадар зайиф
тир гьуьлуьн чинилай
I50-200 метрдин кьакь-
анда авай экологиядин
зулуна, аскIан тандин
тегьенгар битмишариз
жеда.

Аязрин хаталувал зай-
иф тир пуд лагьай эко-
логиядин зулуна (гьуь-
луьн дережадилай 200-
250 метрдин кьакьанда)

кьакьан тандин тегьен-
гар битмишариз жеда. Те-
гьенгар цадай гьи къайда
хкягъун герек ятIа куь
участокдин параметрияр
чирна кIанда.ЦипицIар
битмишардай къайда
хкягъайла обрезка аву-
нив ва тегьенг герек
кIалубдиз гъунив
эгечIиз жеда. Шикилда
тегьенгдин чилиз мукь-
ва жуьре битмишардай
къайда (гзаф цуьрцер
алай веердин къайда)
къалурнава.И къайда
эрозиядин хаталувилик
галай кесиб чилерал
хъсан яз гьисабзава.
ЦипицIрин недай сорта-
рин тегьенграл (пар за-
лан тахьун патал) хи-
лерин кьадар кьудалай
гзаф веже къведач.Че-
хирдин сортарин тегь-
енгрин хилер чIехи хьай-
ила ругудав агакьариз
жеда.Бегьер гъидай цуь-
рцер 6-8 тIур алайбур
ва къведай йисан эвез-
дин цуьрцер 3 тIур алай-
бур хьана кIанда. Са кар
мад къейд ийин,гзаф цуь-
рцер алай веердин къай-
дада битмишарзавай те-
гьенгар акIурай кьвед
лагьай йисалай таркал-
риз хкажзава ва гьадал
ц у ь р ц е р н и
кутIунзава.Пуд лагьай
йисуз гатфарихъай, цуь-
рцерин яргъивал I5-20
сантиметрдив агакьайла
кьери ийизва.Гьар хи-
лен эхирда 3 цуьрц
амукьзава.

    ЧИЛ
КЬУЛУДИ
    ЯНИ?

ИНСАНИЯТДИЗ анжах
20- асирда Чил элкъвейди тир-
ди, лугьузвайвал, вичин виле-
ралди аквадай мумкинвал
хьана. Амма Чилин элкъвей
кIалубдикай Мугьаммад
пайгъамбардиз 1400 йисан
идалай вилик ракъурнавай
пак Къуръандани кхьенвай.

1961- йисуз инсанди сиф-
те яз цавун бушлухриз лув
гана ва элкъвена Чилел хта-
на. И лув гуни чи планета-
диз элкъвей кIалуб авайди
гьакъикъатда субутарна.

Амма гилани ахьтин ин-
санар ава хьи, гьа жергедай
яз мусурманрин арадани, и
делил кьабул тийизвай ва
Чил элкъвейди туш, кьулу я
лугьуз тестикьарзавай. Абур
неинки гьахьтин фикирдал
ала, амма гьа темадай
макъалаярни кхьизва ва эхи-
римжи вахтара интернетда
адет хьанвайвал, Чил кьулу
тирди субутарзава. Белки им
акьван ажайиб ва айиб гъидай
карни жедачир- чпиз кIандай
фикирар авурай- эгер абуру,
чпи тестикьарзавай фикир,
пак Къуръанда ва Аллагьдин
Расулдин Суннада кхьенва
лугьузвачиртIа.

Идакай Раббидин диндиз
аксибуруз багьна хьана, гуя
Исламди илимдиз акси фики-
рар лугьузва ва инкар ийиз те-
жедай затIар инкар ийизва лу-
гьудай.

Са шумуд асирдин къене
инсанри Чил кьулу я лугьуз
фикирзавай. Гзафбуру гьакI
фикир ийиз давамарзавай, та
илимни техника вилик фини
чи планета элкъвейди тирди

ва са сятина 1600 километрдин
йигинвал аваз вичин гигинал эл-
къвезвайди тестикь ийидалди.

Им 1200 километрдиз са сятина
физвай сесинин йигинвилелай
гзаф я.

Амма илимди и делил субут
ийидалдини мусурманри
масакIа фикирзавай: абуруз Чил
элкъвейди тирди чизвай, вучиз
лагьайтIа пак Къуръанда Чил
кьулу тирди тестикьарзавай са
затIни авачир.

Къуръандин аятрикай садаз
гузвай баянда лугьузва (мана):
«Яраб абуру Чиликай фикирза-
вач жал, гьикьван гегьеншдиз
ам экIя хьанватIа».

Аллагьди инсандин вилик
Чил экIяна ва гьяркьуьз ахъай-
на ва гьикьван ам адал
къекъвейтIани, адаз ам кьулу ва
дуьз яз аквазва. Амма гьакI хьун
мумкин я, анжах эгер Чилиз эл-
къвей кIалуб аваз хьайитIа.

Алим аль-Алусиди лагьа-
на: «И аятди Чилиз элкъвей
кIалуб ава лугьудай фикирдиз
аксивал ийизвач». И аятди чаз
Чилин винел пад кьулу ва дуьз
тирдакай, гьавиляй инсан гьа-
нал яшамиш хьун патал виже
къвезвайдакай хабар гузва.

Маса аятда лугьузва:
«…Ада йифелди югъ
кIевзава ва йикъалди йиф
кIевзава…».

Къуръандин и аятда
тIвар кьунвай «каввара гла-
голди «элкъуьруьн, элкъвей
кIалуб гун» мана гузва.

Арабри и глагол чалма
элкъуьруникай лугьудайла
ишлемишзавай, чалма
лагьайтIа, кьилел алчукзава.

Им аль-КъуртIубиди
«Аль-Жамиаль-Агькамиль-
Къуръан» ктабда и аятдиз
гузвай баянда кхьизва: «Аб-
дуллагь ибн Аббаса и аят-
дин гъавурда твадайла лагь-
ана: «Йифекай вуч фенатIа,
ам йикъаз гьахьзава, йикъа-
кай вуч фенатIа- йифез

гьахьзава». Гьа им я Аллагь-
дин гафарин мана: «Ада (Ал-
лагьди) йиф йикъа твазва (ам
яргъи ийиз) ва югъ йифе тваз-
ва (идалди йиф яргъи ийиз)
…».

И кар анжах а дуьшуьшда
жеда хьи, эгер Чилин кIалуб
элкъвейди яз хьайитIа. Нагагь,
Чил кьулу тиртIа, йифекай югъ
ва йикъакай йиф бейхабардиз
жедай.

Пак Къуръандин и ва маса
аятри Чилиз элкъвей кIалуб
авайди къалурзава ва и делил-
дихъ галаз гьуьжет кьун мана-
сузди жеда, вучиз лагьайтIа
илимдини и фикир     гьакъикъ-
иди тирди субутзава. Гьавиляй
Чил кьулу тирди анжах гъавур-
да авачирда тестикь ийида.

     «Ас-Салам» газетдай.

 ХИЗАН ХУЬЗ АЛАХЪИН ЧУН

ИНСАНДИН уьмуьрда
виридалайни кьилинди
ва багьади сифте ну-
батда жува арадал гъи-
дай хизан я. Гьар са
касдин уьмуьр патал
хизан гьи кьадар ва-
жиблу ятIа, куьрелди
лугьуз жедач, четин я.
Хизанди адаз кIанивал
гузва, уьмуьрдин пис-
ни хъсан чирзава, гьар
са кардиз къимет гуз,
уьмуьр дуьз къайдада
кьиле тухуз чирзава.
Гьар са касдин мурад
метлеб вичин велед
динж, бахтлу хьун я.
Бес къе эвленмиш хьа-
на, са арадилай чара
жезва, им дуьз яни?
Веледар эвленмишун па-
тал диде-бубайри йи-
саралди чIугвазвай
кьван зегьмет ава.
Эвленмиш хьайила къи-
лихар кьунач, я
тахьайтIа, маса себе-
бар аваз чара жезва.
Хизанда жуван шадви-
лерихъ галаз четинви-
лерни,  куьлуь-шуьли

рахунарни эхна, сабур-
лу хьана кIанда. Зи
рагьметлу баде Хану-
ма итим кIвалин бере-
кат я лугьудайди тир.
А берекатди дишегьли
вичин къуватрихъ инан-
мишарда. Жуван кьис-
мет хкягъиз жедайди
туш, чун кьисметди
вичи уьмуьрдин рекь-
ерай тухузва. Гзаф
вахтара чара хьунин
себеб бейкарвал я, ду-
ланажагъдин шартIар
усал хьайилани хизанда
къал жезва, ахпа ара-
дал алай аялризни ки-
лиг тавуна абур чара
жезва. Алай вахтунда
гзаф жегьилри никягь-
диз кьетIен фикир гуз-
ва. Адет тирвал эв-
ленмиш тежез никягь-
дал рази жезвайбурни
гзаф ава.  Хейлин йи-
сара санал яшамиш
хьайи хизанар чара
хьайи дуьшуьшарни
хьанва.

         ЖАННА.

ЙИКЪАН  ТЕМА КУЬ  ИХТИЯРАР

   Дидевилин
капитал гьикI
 дегиш жезва

УЬЛКВЕДА пул къуватдай ава-
туникди арадал къвезвай гьала-
рикай (инфляция) хуьнин мурад-
далди дидевилин капиталдин кьа-
дар гьар йисан 1- январдилай
дегиш жезва.

Индексациядин кьадар РФ-
дин Гьукуматдин къарардалди
тайинарзава. 2021-йисуз дидеви-
лин капиталдин кьадар 3,7 про-
центдин хкажна. 2022-йисуз 4
процент кьван хкаж хьун вилив
хуьзва. И делилрикай чаз Махач-
къалада кардик квай РД-дин
МФЦ-дин кьилин идаради малу-
марна.

Эгер дидевилин капиталдин
сертификат аватlа ва ам
ишлемишнавачтlа, ана къалурна-
вай пулдин кьадар гьар йисуз гьу-
куматди тестикьарзавайдаз бара-
бар жеда. Хизанди 2020-йисуз
сад лагьай аялдиз къачур серти-
фикат 2021-йисуз ишлемишиз
хьайитlа, пулдин кьадар 48381
манатни 83 кепек я, гьа сертифи-
кат 2022-йисуз ишлемишиз
хьайитlа - 503237 манат.

Эгер дидевилин капиталдин
сертификатда къалурнавай пул-
дикай хизанди тамамдиз ваъ, са
кьадарда менфят къачунваз
хьайитlа, алава хъийизвай про-
центар анжах сертификатда амай
пулдин кьадардиз талукь жеда.
Эгер капитал тамамдиз
ишлемишнаватlа, къведай йисуз
адал кьил хкведач.

2020-йисуз ва адалай кьулухъ
дидедиз хьайи кьвед лагьай
аялар авай хизанриз гузвай капи-
талдин кьадар 639432 манат я.
Яни кьвед лагьай аялдиз гузвай
капиталдин адетдин кьадардилай
(483881 манатни 83 кепек) алава
яз, сад лагьай аялдайни 155 550
манат чара ийизва.

Эгер сад лагьай аял 2007-йи-
сан 1-январдилай 2019 -йисан 31-
декабрдал кьван муддатда диде-
диз хьанватlа, амма кьвед лагьай
аял - 2020-йисуз, ихьтин дуьшуь-
шрани кьвед лагьай аялдиз та-
лукь яз гузвай дидевилин капи-
талдин пулдин кьадар 639432
манатдикай ибарат жеда.

ПЕШЕКАРДИ  МЕСЛЯТЗАВА
ЧИ районда рикlинни дамар-

рин азарди гьелекзавайбур
тlимил авач. Азар акатунин сиф-
те лишан яз инсандин дамарра
ивидин дегишвал гьатзава. Ам
адетдин кьилин давление 140
далай виниз акъатзава.
Кlанинди 80 далай агъуз аватна
лагьай чlал я. Ихьтин      дуь-
шуьшра духтурдин меслятдал-
ди дарманар ишлемишун герек
я. Инсандин давление хкаж хьу-
нихъ себебар садни кьвед авач.
Кьилиндак кlвалахал алайла,
кlвале авайла зегь-
мет гзаф акьалтун,
инжиклу хьун яз
гьисабзава. Маса та-
т уг а й в и л е р и н и
тlимил таъсирзавач.
Садбуруз давление
ирсинай къвезва, ма-
сабуруз туьнтвал, се-
кинсузвал себеб яз
жезва. Сифтедай бе-
дендин кар алай
мефт, дуркlунар,
гьакl маса органрин тlалрин
таъсирдикди давление хкаж
жезвай дуьшуьшарни тlимил
туш. Гзаф вахтара давление
хкаж хьуникай малум жезвач.
Давление хкаж жез башламиш-
завайда рикlиз тlалар язавайда-
кай шикаятда. Бязибурун кьил
тlа жеда, элкъведа, япара ван
гьатда, фад хъел къведа, галат-
да, ахвар квахьда. Давлениеди
рикl, нервийрин система,
дуркlунар, чlулав лекь ва маса
органарни къайдадикай хкудза-
ва.

Чи йикъара давлениедин
азар сагъар хъувун са акьван
регьят туширдини лагьана

кlанда. Дамаррин давление сагъ-
ар хъувун патал дарманар гзаф
аватlани, абурув лап мукъаятви-
лелди эгечlун лазим я. Вучиз
лагьайтlа давление агъузарун
патал сабурсузвилелди эгечlай
гьар са дуьшуьшда четин гьалар
арадал атай вахтар гзаф ава. Гьа-
виляй давление авайдан гьал, яш,
начагъдан маса азаррихъ галаз
авай алакъаяр фикирда кьуна
кlанда.

Маса гафаралди начагъдан
гьалдиз духтурди къимет гун,

жавабдарвал хивез къачуна вуч
лазим ятlа лугьун, гуьзчивални
тухун лазим я. Эгер артерийрин
давление кьилинди 160-180,
кlанинди 95-100 миллиметр яз
тайинарнаватlа, рикlин, вилерин
дамарра дегишвал арадал
атанватlа, ивидик кьадардилай
артух шекер, холестерин кватlа,
начагъди дарманрал элячlун ча-
расуз яз гьисабзава. Абурни дух-
турди тайинарун, адан гуьзчиви-
лик кваз ишлемишун лазим я.

Давлениедин азар арадал та-
тун, ам къайдадин дережада хьун
патал диета хуьнихъни еке мет-
леб ава. Суткада незвай продук-
трик квай кьел 5-6 граммдин

тlимиларна кlанда. Ягълу квай
хуьрекар тlуьниз, як акьалтуниз
рехъ гана виже къведач. Яхун хьу-
ни давление аватуниз куьмек
гуда. Хуьрекрик кваз ишлемиш-
завай ягълуяр чарасуз яз алифка-
дин, семечкадин, гьажибугъда-
дин ягълуйралди эвезун важиб-
лу я. Кьилин сортунин гъуьруь-
кай гьазурнавай шейэр, ширин-
лухар, шекер ишлемишунал
кlеви сергьят эцигун истемишза-
ва. Себеб, регьятдиз иливариз же-
дай и шейэри давление хкаж хьу-

низ рехъ гузвай
куьквал арадал
гъизва. Фан про-
дуктар ири гъуь-
руьнбур хьана
кlанда. Рганвай
куьк тушир як,
кефир, ягълу
квачир мукаш,
къатух, емишар
и ш л е м и ш у н
хийирлу яз гьи-
сабзава.

Давление авайда гьар са
йикъан  режимдал амал авунихъ-
ни еке метлеб ава. Суткада 4-5 се-
ферда тlимил-тlимил тlуьна
кlанда. Нянин тlуьн ксудалди 2-3
сят виликамаз кьиле тухун лазим
я, гзаф тlуьнани кlандач.

Ичкиди давление сад лагьана
хкажуналди миокарддин ин-
фаркт ва маса четинвилер арадал
гъун мумкин я. Пlапlрусди 6 се-
ферда давление артухарзава.
Физкультурадал машгъул хьун,
михьи гьавадал къекъуьн, сутка-
да 9-10 сятда ксун хъсан яз гьи-
сабзава.

              Р.  МУРАДАЛИЕВ.

 

РЕДАКЦИЯДИЗ ракъурзавай чпин чарара
районэгьлийри жуьреба-жуьре месэлаяр къарагъар-
зава. Бязибуру уьмуьр патал хаталу азарар арадал
атуникай, кьилди къачуртlа, артерийрин азарар ака-
туникай, адан дибдин лишанрикай, начагъдаз куь-
мек гуникай ам сагъар хъувуникай газетда кхьин
тlалабзава. Гзаф масабуруни интерес ийизвай суал-
риз жавабар чи райондин больницадин тежрибалу
терапевт МУСТАФАЕВ Играми духтурдивай жагъ-
ана.

    ЗУН кьетIен дамах гвай
зулун тама къекъвезва. Ада
инсандиз секинвал гузва,
гьиссерин гужлувал ва кефи
хкажзава, яратмишунрал
руьгьламишзава. Тамун де-
ринриз гьахьунивай заз суьгь-
уьрда гьатайди хьиз жезва.
Тамун чил дидеди вегьенвай
месиз ухшар я, хъуьтуьл я.
КIвачерик квай пешерин къа-
линвал са черекдиз барабар я.
Пеш авахьун давам жезва.
Бязи тарар тамамвилелди чуп-
лах хьанва. Тарар етим хьан-
вайбур хьиз аквазва. Чили кьа-
булзава, ада вири эхзава. Ам
са и кар патал
халкьнавайди
хьиз я.

Зун       къекъ-
в ез -къ екъ в ез
мегъуьн тарцин
къалин хизанди
бине кутунвай кьантIар квай
чкадал акъатна. Вири цIусад
кьил, цIикьвед лагьайди ак-
вазвач. ЦIуд тазар, сад юкьни-
юкьвай экъечIнавай диде тар
я. Кьвед-кьве хва дидедин
къуьнеривай акъвазнавай хьиз
аквазва, сад дидедин далудихъ
даях хьанва. Муькуь вад таз
диде тарцин вилик ква. Абу-
рукай сад бицIиди я,адал пе-
шер алама, аквадай гьаларай,
ам кIуьд стхадин вах я. Адаз
мекьизвай хьиз я. Гьавиляй
ада вичин парталарни
хутIунзавач.

И къалин хизандин кьил-
диде тар жанлу ва дурумлу я.
Ада вичин хизан хуьн патал
тIебиатдин татугайвилер, дар-
вилер, мишекъат хъуьтIер,
къаяр, тIурфанар-вири вичел
къачузва. Вичин веледриз
ракъинихъ фидай рекьер ачух-
завай хьиз я. Ам
кьантIардаллай маякдиз ух-
шар я.

Диде тар вахтсуз яшлу хьан-
ваз аквазва, адан кIукван цуьр-
цер рех янавай чlарариз ухшар
я, тандин хамни векъи хьанва,
кьве патахъай дувулар дуьздал
ала, гуя абур гъилер я: къабар-
ламиш хьанвай, гарари-къаяри,
кIвалахди атIанвай. Амма диде
тар мягькем я. Ада кьил агъуз-
завач, акси яз кьил такабурдиз
вине кьунва,вичин хизандиз
руьгьдин агъузвал, рикIин ажуз-
вал къалурзавач. Ам назик диде-
ни я, кIевелай истемишдай,къуд-
ратлу, къайгъудар архани. Буба
галачиз ада вири эхзава…

За фикирзава, белки, и къа-

лин хизандин кьил-буба тар Ва-
тан хуьз, вичин ерияр, юрдар
чIулав тIурфанрикай хуьз
фенватIа? Бязи вахтара тамук
квай къалабулух, теспачавал
акурла, гьахьтин фикирдални
къвезва. ЧIехи хизандин вилер-
ни фадлай рекьел ала. Диде кьи-
ле акъвазарна чеб алай
кьантIардилай буба тар, чпин
панагь, хизандин дирек, къуьн
кутадай дестек хкведайдак умуд
кваз яргъариз килигзава. Абур
бубадин къайгъударвиликай
магьрум хьана гзаф вахтар я.
Ван-сес авачиз йисар физва,
вири тамавай тарарини кьилер
галтадзава. Хабар- тел авач лу-
гьузвай хьиз аквазва. ЯтIани
умуд атIузвач.

Зулун гуьгъуьнал алаз кьара-
мат кьуьдни акъатна. Адани ви-
чивай жедайди тавуна тунач. Са
кьадар тарарин чанда мекь, аяз
къекъуьрна, живедини хилер-па-
тар алудна.

Вахт гатфарин ихтиярда гьат-

на, ам тама, чуьлда, тIулара
къекъвезва, вичин суьгьуьрчи-
дин къацу тIвал гваз, галукь
тавур чка тазвач. Вири тIебиат
гьахьзава къацу хамуниз; там,
тамун юкьва авай гъвечIи май-
данар, тIулар ухшар жезва га-
муниз… Мегъуьн тарцин хи-
зандин гьални дегиш хьана,
абуруни тамун вири «жемят-
ди» хьиз, дун дегишарнава,
абурни чладай экъечIнава.
Диде тар такабурлуз акъвазна-
ва, хизандив сефилвал агудза-
вач, ам вичин гьуьндуьрдай яр-
гъариз килигзава, ада гьеле
гуьзлемишзама.

Кьибледихъ-
ай акъатай хъуь-
туьл шагьварди
тамук велвела
кутуна, керекул-
рини вири там
уя ха р н а … С а

тарци яргъал чIугур «гъичI-
гъичI» авуна. Тарарин хиле-
рикни юзун акатна. Абур ик-
рамзавайбур хьиз, агъуз жез,
виниз хъижезва. На лугьуди ви-
рида «хквезва-хквезва» лугьуз
муштулух гузва. Жигъирдин
лап атIа кьиляй, гьуьмедай
хьиз, буба мегъуьн тар акваз-
ва. Адан чапла пад набут хьан-
ва-чIехи хел гъил галамач,
амма вич гьеле тик акъвазна-
ма.

ЧIехи хизанди къалабулух
къачунва. Виридалай бицIи
тазбике хьиз алгъана буба га-
лай терефдихъ элкъвенва. Гьа
гила мад ада чIехи стхайрилай
вилик буба тарцив агакьарда,
адан къужахда гьахьда…

Тама гур межлисдин ван гьат-
на. Шадвилер югъ жедалди да-
вам хьана. Шад хабар гваз Кьиб-
ле патахъай атай кьезил шагьвар
анжах экуьнахъ секин хьана…

                              Аллагьяр
          АБДУЛГЬАЛИМОВ.

* ГЪИЛЕР зурзадайла, 200 г мухан
тварар чуьхвена, I л ргазвай яд илич-
на, зайиф цIал эцигна, цин I/3 пай амукь-
далди ргада. Ахпа ам куьзна, са тIимил
вирт алава хъувуна йикъа пуд сефер-
да, фу нез 30 декьикьа амайла, I50 мл
хъвада.

* ВИЛЕРИН экв зайиф тахьун патал
50 мл петрушкадин ва I50 мл газардин
ширеяр сад-садак какадарна, йикъа пуд
сеферда, фу нез 30 декьикьа амайла,
хуьрекдин са тIурунавайди хъвада.

* ЖАЛГЪАЯР тIазвайла, 5 г. лавр-
дин пешер шир алай катулдиз вегьена,
къайи яд илична, зайиф цIал эцигна, 5
декьикьада ргана, термосдиз цана, 3-
4 сятда тада. Ахпа ам куьзна, къариш-
ма 4 чкадал пайда. Гьар са пай са
йикъан норма я.

Са йикъан вахтунда куьлуь- куьлуь
хупIар ийиз хъвада. Гьа икI кьуд юкъуз
галаз- галаз.

* ДУРКIУНАР тIазвайла, гьажибугъ-
дадин чIарар, брусникадин пешер ва ши-
витрин тум (вири сад хьтин паяр) сад-
садак какадарда. Хуьрекдин са
тIурунавай къаришмадал 500 мл рган-
вай яд илична, I5-20 декьикьада тада.
Ахпа йикъа пуд сеферда, фу нез 20 де-
кьикьа амайла  I00 мл хъвада. Сагъа-
рунин вахт 2 варз я.

* КЬИЛ элкъвезвайла, чайдин са
тIурунавай шивитрин пешерал ва я ту-
мунал са стакандавай ргазвай нек
иличнавай къаб яд ргазвай катулдин
винел эцигна, 20 декьикьада тада. Ахпа
ам бедендин температурадихъ галаз
сад хьайила экуьнахъ ва нянихъ стакан-
дин кьатIавайди хъвада.

* ИВИДИН давление хкаж хьанвайла,
хуьрекдин са тIурунавай календуладин
цуькверал кьве стакандавай ргазвай яд
илична, I5-20 декьикьада тада. Ахпа ам
куьзна, йикъа 3-4 сеферда стаканда-
вайди хъвада. Гьа икI -2-3 гьафтеда.

*БЕДЕНДА иви тIимил хьанвайла,
сезондин вахтунда мереяр гзаф тIуьн
меслятзава. ГьакI хуьрекдин са
тIурунавай мерейрал са стакан яд
илична, ргана 20 декьикьада тада. Ахпа
ам чай хьиз хъвада.

ЗАЗ лезгийрин чIехи вацIун тIвар алай «Самур-
дин сес» газет гзаф бегенмиш я. За райондин газет
кхьиз гзаф йисар я. Гьа са вахтунда ам ашкъи аваз
кIелни ийизва. Газетди гьар са хуьруькай, анин ин-
санрин уьмуьрдикай гегьеншдиз кхьизва. Гьуьрмет,
хатур авай зегьметда лигим хьанвай районэгьлияр
машгьур ийизва. Газетди райондин общественный
уьмуьрда тухузвай кIвалах иллаки тариф авуниз
лайихлу я.

«Райондин администрацияда» рубрикадик кваз
гузвай материалри чун районда кьиле физвай
кIвалахрихъ галаз танишарзава.

Заз газетдин чинрай райцентрдин, гьам хуьрерин
уьмуьрдиз талукь гзаф интересный материалар
аквазва. Абурун арада школайриз, культурадин ва
медицинадин идарайриз, спортдиз, аваданламишу-
низ талукьарнавай материалри газетда важиблу чка
кьазва.

Зи фикирдалди, жуван дидедин чIалал акъатза-
вай, чакай ва чи къайгъуйрикай кхьизвай газет гьар
са кIвале хьун чарасуз я. Гьайиф хьи, райондин га-
зетдикай хабар авачир кIвалер гзаф ава. За умуд ку-
тазва 2022- йисуз «Самурдин сес» газет гьар са
кIвали вахчуда.

                                                 Гьабидин АЛИЕВ,
                 Афгъанистандин ветеранрин Союздин
                                                         председатель.

  Куьне райондин
газет кхьенвани?

Зун дидеди шаир яз гьич хадачир
Алачиртlа адан пак рикI шииррал.
Шиир кхьиз чарни къелем кьадачир
Эгер ашукь туширтIа зун шаиррал.
Зи дидедин пак некIедихъ галазни
Шииратдин верцIивал за дадмишна.
Вафалу хва хьун паталди чIалазни
Шиир кхьиз Давдакьа зун вердишна.
Зун шаир яз са зулун къуз къведачир
РикIе аваз вишералди шиирар.
Инсанарни рикIиз чими жедачир
Эгер абруз кIан туширтIа шаирар.
Зи шииррал гзаф шаклу инсанрин
ДакIанвили даим къуват гана заз.
Ша,жуванбур,чи яшайиш хъсанрин
Виликди фин мерд крар гъиле кьаз.
КIелдай чIавуз Сулейманан шиирар
КьепIина зун ксудай лап хъсандиз.
Къуй кIелрай Алирзадин жавагьирар
Авуддайла мяфедай зун лакьандиз

ЗУН ДИДЕДИ ШАИР ЯЗ…

Владик БАТМАНОВ

КСТАХ ШЕМПIИ
Хьана кьван, хьанач кьван са

гъвечIи шемпIи. ШемпIи тушир гьа,
са пси тир бицIи, вични жум кьван
гъвечIи, кIуф яру, тум лацу, элкъвей
къацу вилер авай, вичихъ чIулав
кIурт галай, гарданда лацу башлух
авай.

ШемпIидин кефияр гьамиша тир
къумбар, вични уьмуьрдин уькIуь-цу-
рудакай тамам бейхабар. Адаз
уьмуьрдикай ийидай шикаят, хьанва-
чир гьеле са агьвалат. Гьамиша – тух
руфун,  кIан хьайила – къугъун. Ахпа
къулан патав чими, хъицикьдал
хъуьтIуьл ва михьи фидай ам ширин
ахварал, къенин крар вегьена пака-
дал.

Гьа икI физвай йикъар, абурукай-
ни жезвай варцар. ШемпIини хьан-
вай чIехи, хадай кас авачиз кефи.
Гьейбатлу тир винел патан акунар,
мягькем хьанвай пацараллай къар-
махар. Юкь какурна мандав хьиз, тум
къекъуьрна муквал хьиз, хкажайла
пац – акур касди лугьудай жед – туш
им кIвалин кац, хьанва адакай тамам
яц. Ухшамиш я асландиз, ягъалмиш
жеч лагьайтIа – лап аждагьандиз.

Винел патан гьикьван тиртIан
гьейбатлубур акунар, язмай адан
шемпIидинбур уюнар. Атай йикъа-
лай, авай кIвалелай ам тир рази, гьа
ина гьатзавай адаз вири.  Нез къугъ-
вазва, къугъваз ксузва. Ара-ара чIуф
ийиз дериндай, ада вичи-вичиз икI
лугьудай:

-Вуж ква зун хьиз экуьник, нин
уьмуьр физва икI ракъиник? Нихъ
ава ихьтин туькIвей майдан? Тахьуй
са бязибуруз зун яз гьакIан са гьай-
ван.

Хабар нивай гун, хабар къари-ба-
дедивай. КIатIа авай къуьл кьифери
тIуьна лугьуз хъиле кузвай. Ифин
гьатна кIарабра хтайла ам кIвализ,
къулан патав ксанвай кац гадар хьа-
на  вилиз. Ажугъламиш хьана къа-
ри, гъил вегьена машадал. Амма кьи-
ли хьанвай рехи, гьакI сабурлу  адан
рикIи галукьарнач маша кацихъ,
хьанвай хъицикьдал яргъи.

Къари-бадеди  авудна кац ахва-

рай, башламишна кьве келима
рикIивай:

-Къехуьнардач за ваз гайи фу. Къе-
нин къалай элкъуьрда за вахъ далу.
Хьанва вун гила чIехи, уьмуьр вилик ква
яргъи. Яшамиш хьухь ви таяр хьиз
вири. Алад, майдандиз экъечI, вири
хьиз зегьметдик экечI.

Къари-бадеди икI лагьана ахъайна
рак. Каци вич чукурдайдал мад гъиз-
мачир шак. Ада юкьв какурна, ахпа тум
югъурна. Хкажна такабурлувилелди
кьил. Янач къаридиз гьич тахьайтIа са
вил. Дамахдалди къачуна кам, къалур-
нач хьанвайди вичиз гъам.

-Дуьнья я чIехи, язмач зунни
гъвечIи, яшамиш жезва кьван вири.
Набут туш, тамам я дири. Квек гала са
винел патан акунар? Тавурай заз гьар-
да вичин уюнар. Акси хьанватIа заз и
кIвале авай патахъ, чирда за
кIафтIардиз вич тирди нагьахъ. Вичин
гафарикай тахьана регъуь, некIедин
къаймахар нез хьанвай чIехи, теклиф-
зава заз – кьацIай кьиферив къугъун.
Балашан кацелайни усал хьанан зун?
– мурмурна ада экъечIна кIваляй. Кьу-
лухъни килиг тавуна фена хуьряй.

Дере атIуз, тепе атIуз, тумунив ягъ-
из хандакь атIуз - хандакьдайтIуз фена
кац, лап гьелек хьана кац. Финивай
кIвачер жезвай къуьруь, гишин хьана –
рикIни лап гъуьргъуь. Тухванвай ам
виш-агъзур хиялри, гьелекзавай  кIвале
авур амалри.

Эхирни югъ элкъвейла йифехъ,
агакьна ам гадарнавай куьгьне муьх-
цихъ.

-ТуштIани им къаридин хьтин тав-
лана, садан гафни алачир язва зун ина
агъа, - вичи вич секинарна ада. –
ХьанватIани заз  гишин чаравач – эхна
кIанда. Са гъвечIи ксана къуватар
кIватIна кIанда. Ахпа къарагъда зун,
акъудда за са уюн. И чкаяр за къарсур-
да, авайбурни къугъурда, - лагьана кац
къаткана са пипIе, пацувни кIевна ви-
чин чIехи келле.

Хабар нивай гун, хабар тардин кьи-
феривай. Гъуьрч авуна чпин муьхцуьз
элкъвенвай. Акурла кац ксанвай пипIе,
гьужумна абуру фидайвал зегьле. Сада

кьуна тум акъажна, муькуьда сас яна
яб агажна. Ахварай аватай кацин
фена зегьле, ийир-тийир квахьна
гьахьна са пипIе. Я къармахрикай
чара хьанач, я гьяркьуь къуьнери ам
хвенач. Мад гьужумдиз атайла кьи-
фер, кацин лап зурзана кIвачер. Гье-
ле экуьнахъ вич гьисабзавай аслан-
дай, лап язух къведай гьарай акъат-
на гьайвандай. Гьейбатлу гьайван
акурла авай тегьер, гьужумдиз къвез-
вай кьифер хьана лап серсер. Гьа и
агьвалатдикай менфят къачуна, кац
гуьлле хьиз муьхцяй акъатна. Нефес
лап дар жедалди ам катна, эхирни
са къавахдин кукIваз акъатна.

Элкъвена кьуд пад я секин, амма
кьилел ала ифин. Къурхулу душма-
нар амач гуьгъуьна. Кац зурзазва
авайди хьиз сафуна.

Гьа и арада адаз лап кьилелай,
аквазва кьве вил цIай хьиз кузвай.
Эйбежер чинал ала какур къармах,
на лугьуда яна хьуй падда и къавах.
Кацин руьгь аватна дабандиз, дуьнья
мичIи хьана ахмакь гьайвандиз.
ТипIре гьарайна фидайвал зегьле,
кациз акI хьана - акьурди хьиз гуьл-
ле. Къван хьиз аватайла чилел, та-
мам са сятда хтанач вич вичел.

Эхирни каци ахъайна вилер, къа-
вах ярх тахьана аламай кIвачел.
Хъуьрезвай варз аршдай цавун, ала-
мачир кьилел эйбежер къузгъун.
Каци явашдиз кIвачер юзурна, ахпа
са жизви вичин тум къугъурна. Вири
сагъ я, хьанвач хер – кьацI. Каци
шукур гъана чинвай гуьцIна пац.
Эхирни  кичIевилин алатайла судур,
рикIел хтана вичин буш хьанвай ру-
фун. Хтана рикIел гьакI къари – ба-
дедин кIвал, гьинай атанай кьилел
къенин завал.

- Квез герек тир, низ герек тир
гьакIан дамахар кьуру. Лагьайвал
авунайтIа, жедачир кефини икI чIуру.
Къари- баде мергьяматлу тир пара.
Белки гьам ятIа зи кьилел гъайиди и
къаза. Гьар гьикI ятIани, заз авач
маса чара. Пични кIандач, къарид
гурар кIан я зи чка, - лагьана кац
явашдиз гьатна рекье, язухдин кьил
гьатнавай лап чиле.

Экуьнахъ къари экъечIайла
кIваляй, акъатна адай рикI тIардай
гьарай. Ухшар яз башкIулдиз кац
хтанвай элкъвена кIвализ. Килигиз
жезвачир адавай къаридин чиниз. Гу-
мачир гелни адав дамахдин, язух
атана къаридиз  ахмакьдин:

- РикIел хкидач чна алатай крар,
амма тахьуй  тикрар мад а йикъар.
Масадал вил эцигна акъудмир вах-
тар, кеспи жувазни чирна вегь уьтк-
вемдиз камар. Куьмек гуда зани,
фикир ая жувани. Гьатдач вун гужа,
чIугуна кIанда жафа.

                      Фикрет ГЬАЖИЕВ,
Лезги пистелрин Союздин член.

  4- ноябрь, 2021- йис.

ЭХИРИМЖИ йисара пай-
да хьанвай соцсетри чи
уьмуьрда кьетIен чка
кьазва. Виликдай гьаф-
теда садра хквезвай га-
зетар, журналар гуьзет-
завай, телевизордай ня-
нин сятдин кIуьдаз къа-
лурзавай «новости» про-
граммадай чаз уьлкведа,
къеце патан уьлквейра
кьиле физвай вакъиайри-
кай хабар жезвай. Алай
вахтунда лагьайтIа,
кIандатIа мехъер,
кIандатIа чIуру кIвалах
хьана агакьдалди ам те-
лефонра ава. Мягьтел
жезвай кар ам я хьи, те-
лефонрин ва я маса гад-
жетрин лентиниз и крар
къачузвайбурун арада яш
хьанвай инсанарни жез-
ва.

И мукьвара чун мад
соцсетрай Махачкъалада
кIуьд лагьай классда
кIелзавай аялрин арада
къал хьунин нетижада
кьиникь арадал гъайи та-
тугайвилин шагьидар
хьана. Гуьгъуьнлай 7-
классда кIелзавай аял-
ди вичи-вич куьрсарна ва
ихьтин крар мадни ава.
И хьанвай дуьшуьшриз чна
гьихьтин къимет гун ла-
зим я.

Сифте нубатда им аял
чIехи жезвай  хизанда
авай гьаларилай аслу я.
Аял гьар юкъуз аквазвай
диде-бубадилай чешне
къачуз алахъзава. Ида-
лай гъейри бахчада, шко-
лада адахъ агалтзавай
юлдашрилай иллаки гад-

        ЧУН  РУЬГЬДИЗ
ВУЧИЗ  ЗАЙИФ  ЖЕЗВА?

ЙИКЪАН ХЦИ МЕСЭЛА

жетрилай  жезвай аслувал
кьетIенди я. Гьар са ин-
сандихъ вичиз хас хесе-
тар жезва. Садбур беден-
да викIегь, садбур руьгь-
дал викIегь, пуд лагьай-
бур кьве патахъайни зай-
ифбур жезва. Акьалтзавай
жегьилрин «переходный
возраст» лугьудай бере
атайла гзаф четин жезва.
Аял чIавалай кIватI жез-
вай бейкефвилер и яшдиз
атайла винел акьалтзава.
Аялдиз вичин дердер ахъ-
айдай кас жегъизвач. Диде-
бубадиз гьар йикъан дер-
дийрин, кIвалахдин гъи-
ляй аялдиз фикир гудай ма-
жални жезвач. КIваляй ла-
зим фикир, тавазивилер,
ширин ихтилат ван тежез-
вай ам  ажугъламиш жез-
ва, са бязи тарсарин гъа-
вурда гьатзавач, галай са
гьал викIегьда кIуфни ягъ
хъувурла аял михьиз хкат-
зава. Ам вичин четинви-
лер чуьнуьхариз алахъза-
ва. Гьа и вахт абурун
уьмуьрда виридалай четин-
ди жезва. Югъ-йикъанди-
вай артух жезвай дердий-
ри ам къеняй незва. Ихь-
тин гьалар сифте диде-
бубади ахпа адаз тарс
гузвай малимди кьатIун та-
вурла рикIелай тефидай
дуьшуьшрихъ гъизва. Ада
нагьакьан кар авуналди ви-
чел фикир желбзава. Фи-
кир желб авур вахтунда
амай крариз геж жезва.

Нянихъ хизан суфрадихъ
кIватI хьайила рахадай
ихтилат жегъизвач. Кьве
вил телефондилай алуд

тийиз незвай хуьрекдикни
са дадни гузвач. Яни
адан тIеам чир жезвач.
Фу тIуьна гьарма вичин
кIвализ гьахь хъувуна
гаджетрин савда давам
жезва. Гьабурукай абу-
руз яр-дуст, вах, стха
вири жезва. Гьелбетда
диде-бубади, школадин
психологди аялдин ихти-
барвал къазанмишиз
алахъна кIанда, аял
къвалахъ ацукьарна адан
дерди – гьалдикай  ха-
барар кьунихъ, лазим
меслят, насигьат гунихъ,
эгера ам чIуру рекьихъ
элкъвенватIа ам дуьз ре-
кьел хкунихъ еке метлеб
ава. Сифте нубатда абу-
рун арада ихтибарвал
хьана кIанда. Бубайрин
мисалда лугьудайвал, лам
чуьнуьхайдалай гуьгъуь-
низ жугъунар кIевда.
ЧIуру кIвалах хьайида-
лай гуьгъуьниз аял тер-
бияламишиз алахъда.

ЧIуру крарик кьил ку-
тун сифте нубатда ам
авай хизандай къвезва.
Эхь сифте нубатда
кIвалевай чIехибур чеб-
чпихъ галаз кукIун,
гъвечIи-чIехи чир та-
хьун, дарвал хьун, аял-
риз фикир тагун, абур
алай чкадал вуч
хьайитIани лугьун аял-
дин психикадиз таъсир-
завай гьерекатар я.
ЧIехибуру чпи–чпиз вуч
хьайитIани лугьузва
ахпа раханни хъийизва.
Аял вич-вичелай са се-
ферда зани гьакI ийин
кван лугьудай фикирдал
къвезва.

13

Алай вахтунда гаджет-
рилай гъейри хаталувал
арадал гъизвай гзаф шей-
эр ава, ички,
пIапIрусар, гьар жуьре
къенфетар, дарманар
ачухдиз маса гузва. Зи-
гьин бегьем дигмиш та-
хьанвай аялди вири дад-
мишзава ва бегенмиш
хьайи шейэр къачузва.
КIваляй аялдиз пул гун
тавур дуьшуьшра абур
чуьнуьхуниз, къакъуду-
низ мажбур жезва. ГьикI
лагьайтIа вердишвал
гъизвай энергетикар,
электронный пIапIрусар
ва маса шейэр галачиз
абурувай къатламиш жез-
вач.

Тербиядин карда аял-

диз азад вахт гун чи ягъ-
алмишвал я. Тарсунай хтай-
ла вичин вахт  кIвалин са
дерди авуниз, вичин тар-
сарал алахъуниз, спорт-
дал машгъул хьуниз, са вуч
ятIани жуван гъилералди
гьазуруниз ва я дахьайтIа
чIехибуруз куьмекуниз
харж ийиз вердиш хьайитIа
лап хъсан кар жедай.
ЧIехибуруни чпин аялдихъ
галаз санал акъудзавай
вахт гьар жуьре темайрай
ихтилатар ийиз адан фи-
кир, ахтармишун хьиз ваъ,
къугъун хьиз соцсетрай
абуру квез интерес
ийизватIа чируниз, кефи

        ЧУН  РУЬГЬДИЗ
ВУЧИЗ  ЗАЙИФ  ЖЕЗВА?

ЙИКЪАН ХЦИ МЕСЭЛА

авачир вахтунда   гуь-
гьуьл къачуниз, тарса-
рай четинвилер ацалтайла
куьмек гуниз харж
авуртIа арадал къведай
хуш рафтарвилин алакъ-
айри и четин вахт
асантдиз алуддай мумкин-
вал гуда..

Чахъ гележегдани
сагълам, къанажагълу об-
щество хьун патал вири
крар акъвазарна аялдин
тербиядиз фикир гана
кIанда. Азербайжанрин
мисалда лугьузвайвал,
велед багьа я, амма тер-
бия генани.
  А.АЙДЕМИРОВА.

12

АЛАЙ вахтунда чи район-
да коронавирусдиз акси ра-
пар ягъун давам жезва. Къей-
дна кIанда, рапар язавайбу-
рун кьадар къвердавай
тIимил жезва.

Алай вахтунда ЦРБ- дин
провизорный отделениядин
врач-терапевт Суллаева
Изумруд Руслановнадихъ
галаз авур ихтилатрай малум
хьайивал, къенин юкъуз чи
районда 82I7 касди рапар
янава, 25 кас больницада
къатканва, кислороддин куь-
мек 5 касдиз гузва. Вири сан-
лай амбулаторный лечения-
да 54 кас ава.

 ТIугъвалдихъ галаз женг чIугун давам жезва
Чи райондиз коронавирус-

диз акси рапар ягъун патал
цIийи партия «Спутник V» мар-
кадин «Гам Ковид Вак»-5I200,
«Спутник Лайт» агакьнава.
РикIел хкин, «Спутник Лайт»
яшар 60 далай алатнавай кса-
риз ядай ихтияр ганва.

Лугьун герек я, азарлу хьайи
ксариз коронавирусдин
тIугъвалди гьикьван чIехи азаб,
гьихьтин зарар гузватIа чаз ви-
ридаз аквазва  ва чизва. Гьа-
виляй чи хиве неинки са жуван
сагъламвилин жигьетдай жа-
вабдарвал авайдан, гьакIни
чун патарив гвай ксарин па-
тахъайни къайгъударвал авун

герек тирди гъавурда  акьун
важиблу я. Къейд ийин хьи,
раб вичин хушуналди гьар са
касдивай пулсуздаказ ягъиз
жезва. Агьалияр Магьарамд-
хуьруьн райондин кьилин
больницада ахъайнавай ра-
пар ядай махсус пунктуна
кьабулзава. Вакцина ийиз
нубат кьазвай ксаривай : 8-
928-286-35-37 нумрадин те-
лефондиз зенг ийиз ва я Го-
суслугайрин  порталдай
кхьиз жеда. Раб ягъун патал
паспортдин, ОМС-дин поли-
сдин ва СНИЛС- дин копияр
хьун герек я.

                           ЖАННА.

ИНФОРМАЦИОННОЕ СООБЩЕНИЕ
Аукцион по продаже муниципального имущества автотранспортного средства  TAYOTA CAMRY2014 г.в.,

с гос. рег. номером Н353НО 05, назначенный на 08.11.2021г распоряжением администрации МР
«Магарамкентский район» от 24.09.2021г. №260 –  отменен.

                                                                                                 Врио главы МР  «Магарамкентский район»
                                                                                                                                              Ф.Э. Рагимханов.

 ВАКЦИНОПРОФИЛАКТИКА ГРИППА
  ВАКЦИНЫ против грип-

па ежегодно обновляются.
Вакцинация проводится вак-
цинами, созданными против
вирусов, циркулировавших в
предыдущую зиму, поэтому
эффективность ее зависит
от того, насколько те ви-
русы близки настоящим.
Однако известно, что при
повторных вакцинациях эф-
фективность возрастает.
Это связывают с тем, что
образование антител-защит-
ны противовирусных белков
– у ранее вакцинировав-
шихся людей происходит
быстрее.

Какие вакцины существу-
ют?

Сейчас разработано 3
вида вакцин:

•Цельновирионные вакци-
ны– вакцины представляю-
щие собой цельный вирус
гриппа – живой или инак-
тивированный. Сейчас эти
вакцины практически не
применяются, поскольку
обладают рядом побочных
эффектов и часто вызывают
заболевание.

• Сплит-вакцины– это
расщепленные вакцины, со-
держащие лишь часть виру-
са. Обладают значительно
меньшим числом побочных
эффектов и рекомендуются
для вакцинации взрослых.

• Субъединичные вакци-
ны– это высокоочищенные
вакцины, которые практи-
чески не вызывают побоч-
ных эффектов. Возможно
применение у детей. Когда
лучше всего вакцинировать-
ся? Лучше всего проводить
вакцинацию заранее, до
развития эпидемии– с сен-
тября по декабрь. Вакци-
нироваться во время эпи-
демии тоже можно, но не-
обходимо иметь в виду, что
иммунитет формируется в

течение 7-15 дней, во время
которых лучше всего прово-
дить дополнительную профи-
лактику противовирусными
средствами– например, реман-
тадином.

Безопасность вакцин:
Как уже упоминалось, для

большей безопасности лучше
применять наиболее очищен-
ные субъединичные вакцины.

Побочные реакции:
• Местные реакции в виде

покраснения , проходят за
1-2 дня

• Общие реакции: повыше-
ние температуры, недомога-
ние, озноб, боли в мышцах.
Встречаются довольно редко
и проходят также в течение
1-2 дней Аллергия на компо-
ненты вакцины. Необходимо
помнить о том, что вакцину
не стоит вводить людям с
непереносимостью куриного
белка, поскольку вирусы для
вакцин выращиваются с ис-
пользованием этого белка, и
вакцины содержат его сле-
ды. При аллергии на проти-
вогриппозные вакцины вакци-
нацию в последующем прово-
дить нельзя.

Экстренная профилактика
гриппа

В случае вспышки заболе-
вания в закрытом коллекти-
ве или во время эпидемии
гриппа эффективность привив-
ки значительно снижается,
поскольку для формирования
полноценного иммунитета тре-
буется как минимум 1-2 не-
дель. Поэтому если вакци-
нация не проводилась, осо-
бенно у людей из группы рис-
ка, целесообразен профилак-
тический прием противовирус-
ных средств. Римантадин при-
нимают ежедневно в одно и
то же время в дозе 50 мг не
более 30 дней. Также эффек-
тивен озельтамивир (Тамиф-
лю) в дозе 75 мг 2 раза в

сутки в течение 6 недель.
Для экстренной профи-

лактики можно также при-
менять специфический про-
тивогриппозный иммуногло-
булин, особенно у больных
иммунодефицитом

Вирусные осложнения при
гриппе

• Первичная вирусная
пневмония– редкое, но
крайне тяжелое осложнение
гриппа. Обусловлена рас-
пространением вируса из
верхних дыхательных путей
дальше по бронхиальному
дереву и поражением лег-
ких. Заболевание начина-
ется как грипп и неуклон-
но прогрессирует. Инток-
сикация при этом выражена
в крайней степени, наблю-
дается одышка, иногда с
развитием дыхательной не-
достаточности. Наблюдается
кашель со скудной мокро-
той, иногда с примесью
крови. К вирусной пневмо-
нии предрасполагают поро-
ки сердца, особенно мит-
ральный стеноз.

• Инфекционно-токсичес-
кий шок – крайняя степень
интоксикации с нарушением
функционирования жизненно-
важных органов: в частно-
сти сердечно-сосудистой
системы (наблюдается вы-
раженное учащение сердеч-
ных сокращений и крити-
ческое падение артериаль-
ного давления) и почек.
Первым проявлением инфек-
ционно-токсического шока.

• Миокардит и перикар-
дит– как осложнения грип-
па встречались во время
пандемии «испанки». В на-
стоящее время встречаются
крайне редко.
фФБУЗ Центр гигие-

ны и эпидемиологии в
РД в Магарамкентском
районе.

    Нетрезвый водитель - преступник на дороге
ДЕЙСТВУЮЩИМ законода-

тельством Российской Фе-
дерации за управление
транспортным средством
лицом в состоянии нарко-
тического или алкогольно-
го опьянения предусмотре-
на как административная,
так и уголовная ответ-
ственность. Конкретный вид
ответственности зависит от
того сколько раз лицо по-
зволяло себе сесть за руль
в нетрезвом состоянии.

Так, согласно ч. 1 ст.
12.8       КоАП РФ за управ-
ление транспортным средством
впервые лицом в состоянии
опьянения следует лишение
права управления транспор-
тным средством на срок от
1,5 до 2 лет, а также взыс-
кание штрафа в размере 30
тысяч рублей.

В случае, если ранее во-
дитель подвергался админи-
стративному наказанию за
езду в нетрезвом виде, то

согласно ст. 264.1 УК РФ
наступает уголовная ответ-
ственность. Максимальное
наказание за такое пре-
ступление - лишение сво-
боды до 2 лет с лишением
права занимать определен-
ные должности или зани-
маться определенной дея-
тельностью на срок до 3
лет.

      К.М.РАДЖАБОВ,
Помощник прокурора рай-

она, юрист 3 класса.

ПРОКУРАТУРА РАЗЪЯСНЯЕТ

В ПРОКУРАТУРЕ РАЙОНА

ПРОКУРАТУРОЙ района со-
вместно с 3 отделением от-
дела в г. Дербент УФСБ
России по Республики Да-
гестан проведена проверка
соблюдения законодатель-
ства в сфере обеспечении
доступа к информации о
деятельности государствен-
ных органов и органов ме-
стного самоуправления в 2
муниципальных образовани-
ях- сельских поселениях
Магарамкентского района.

По результатам провер-
ки в деятельности должно-
стных лиц органов местно-
го самоуправления выявле-
ны нарушения Федерального
закона от 09.02.2009 № 8-
ФЗ «Об обеспечении досту-
па к информации о деятель-
ности государственных ор-
ганов и органов местного
самоуправления» и Приказа
Министерства экономическо-
го развития РФ от
16.11.2009 № 470 «О тре-
бованиях к технологичес-
ким, программным и линг-
вистическим средствам фе-
деральных органов испол-
нительной власти».

Так, должностными ли-
цами органов местного са-
моуправления в нарушение

требований п. 6 Приказа №
470 не ведутся электронные
журналы учета операций, вы-
полненных с помощью про-
граммного обеспечения и тех-
нологических средств, ис-
пользуемых для публикации,
актуализации, удаления,
представления информации в
форме открытых данных, по-
зволяющих обеспечить учет
всех действий, фиксировать
точное время, содержание из-
менений и информацию об
уполномоченном лице соответ-
ствующего государственного
органа (органа местного са-
моуправления); не произво-
дится ежедневное копирова-
ние всей размещенной на сай-
те информации в форме от-
крытых данных, а также дан-
ных электронных журналов
учета операций на резерв-
ный материальный носитель,
обеспечивающее возможность
их восстановления; не осу-
ществляется защита информа-
ции в форме открытых данных
от уничтожения, модификации,
блокирования, а также от
иных неправомерных действий
в отношении такой информа-
ции; не осуществляется хра-
нение информации не менее
10 лет в соответствии с ус-

ловиями функционирования
сайта.

В связи с этим, проку-
ратурой района в отноше-
нии 2 должностных лиц ор-
ганов местного самоуправ-
ления возбуждены производ-
ства об административном
правонарушении, предусмот-
ренном ч. 1 ст. 13.27 КоАП
РФ (нарушение требований
к  технологическим, про-
граммным и лингвистичес-
ким средствам обеспечения
пользования официальными
сайтами государственных
органов и органов местно-
го самоуправления), кото-
рые для рассмотрения по
существу были направлены
мировому судье судебного
участка № 122  Магарам-
кентского района.

По результатам рассмот-
рения, виновные должност-
ные лица мировым судьей
судебного участка № 122
Магарамкентского района
привлечены к администра-
тивной ответственности в
виде штрафа в размере 3ООО
руб. каждый.

       И.А. ГАЛИМОВ,
И.о. прокурора района,

младший советник юстиции.

Привлечены  к  административной  ответственности

КРОССВОРД

 ДУЬЗ ЦIАРАРА: Ягълу-
дал чранвай як. 3.Пишкеш.
5.Кlвач галкlун. 7.Менфят.
8.Гуьрчег дишегьли. 10.Тlуьр
затlуникай чандиз хийир
хьун. 11.Рекье тун, фикир са-
нал кlватlун. 13.Гзаф.15.Чу-
руяр твадай кас. 17.Гьам
дагъда, гьам ... . 19.Ачух ва
... . 21.Квахьрай, алатрай.
22.Гъилив храй къир, алафа.
23. Дуланажагъ. 25.Эсер те-
жедай кас. 28.Сагъсуз кас.
29.Терездай акъудун. 30.Тес-
пача хьун, гьерекатун.

ТИК ЦIАРАРА: 1.Къуват,
гьайбат, 2.Пара, гзаф. 3.Се-
кинвал, къал акъуд тавун.
4.Чувудрин пак тир ктаб.
6.Хваран шараг. 8.Мягьтел
жедай, аламат. 10. чан-рикl
авун. 12.Гьар са кардикай
пай атlун,  къерех авун.
13.Цlур авун, тlал чlугун. 14.
Тфенг. 15.Чара. 16.Къамиш-
дикай авур, макьамар ядай
алат. 18.Чукlв. 20.Вине ваъ...
. 22.Рагьметдиз фенвайдаз
гудай игьсан. 24.Сесинин са
жуьре. 25.Лежберрин кален-
дардай гатфарин са шумуд
югъ. 26.Дагъдин мандав.
27.Эменнидивай фекьидиз
гудай гьакъи.

   Кроссворд  туькlуьрайди
Абдузагьир АТАХАНОВ я.

Квитанции за №391646,
№391746, №391874, №404186,
№404214, №404216, №413535,
№413538 на техническое обслу-
живание за услуги горгаза счи-
тать недействительными.

